
Turiyopanishat

తురీయోపనిషత్

కలాతీతశ్చేతి । తన్న చత్వారః । అకారశ్చాయుతావయవాన్వితః ।
ఉకారః శతావయవాన్వితః ।మకారః సహస్రావయవాన్వితః  ।
అర్ధమాత్రప్రణవోఽనన్తావయవాన్వితః    । సగుణో విరాట్ప్రణవః ।
సంహారో నిర్గుణప్రణవః   । ఉభయాత్మక ఉత్పత్తిప్రణవః  ।
యథార్థకథనోమిత్యుచ్చార్యాభిమానోత్పత్తిప్రణవః   ।
సర్వోపసంహారేణ సంహారప్రణవః  । ఉభయాత్మకత్వాత్ విరాట్ప్రణవః ।
ఉత్పత్తిప్రణవో  దీర్ఘప్లుతవిరాట్   । ప్లుతప్లుత్యుపసంహారః   ।
విరాట్ప్రణవః షోడశమాత్రాన్వితః  । షట్త్రింశత్తత్త్వాయుతః  ।
షోడశమాత్రాత్మకం  కథమిత్యుచ్యతే । అకారః ప్రథమః  । ద్వితీయ
ఉకారః ।మకారస్తృతీయః । అర్ధమాత్రా  చతుర్థః  ।నాదః పఞ్చమః ।
బిన్దుః  షష్ఠః  । కలా సప్తమః । శక్తిరష్టమీ   । శాన్తిర్నవమీ ।
సమానా దశమీ । ఆత్మనైకాదశ  ।మనోన్మనా ద్వాదశ । వైఖరీ
త్రయోదశ  ।మధ్యమా చతుర్దశ  । పశ్యన్తీ పఞ్చదశ । పరా
షోడశ । ఇతి షోడశమాత్రాత్మకః  ప్రణవః  ।షోడశమాత్రా
జాగ్రత్స్వప్నసుషుప్తితురీయావస్థాభేదైరేకైకమాత్రాచాతుర్విధ్యమేత్య      ।
షోడశమాత్రాశ్చతుష్షష్టిభేదమేత్య    ।
పునశ్చతుష్షష్టిమాత్రాః    ప్రకృతిపురుషద్వైవిధ్యమాపాద్యాష్టా   -

వింశత్యుత్తరభేదమాత్రాస్వరూపమాసాద్య  సగుణనిర్గుణత్వమేత్య  ఏకోఽపి బ్రహ్మ
ప్రణవః  ॥
సర్వాధారః పరం జ్యోతిరేష సర్వేశ్వరో విభుః ।
సర్వదేవమయః సర్వప్రపఞ్చాధారగర్భితః  ।
సర్వాక్షరమయః కాలః సదసద్భక్తివర్జితః   ॥ ఇతి ॥
య ఏవం వేదేత్యుపనిషత్ ॥
ఇతి తురీయోపనిషత్ సమాప్తా ।
Proofread by Sunder Hattangadi

